
[lum irrid insellem lil hutna n-nisa kollha. Ahna ghandna napprezzawhom ghal dak li huma
u mhux ghal dak li jistghu jaghtu. Hija hasra li fis-soc¢jeta hemm min ihares lejn il-mara mill-
lenti tal-ligi tas-suq fejn il-kriterji li nuzaw biex inkejlu kemm tiswa I-mara huma l-kriterji
tan-negozju. Spiss jigri li meta tigi biex “tizen” is-sehem tal-mara, is-soc¢jeta tuza 1-“mizien
tan-negozju” u l-valur jigi jiddependi minn kemm hemm gligh mill-oggett attwalment. Din -
attitudni tiftah it-triq ghall-isfruttament tal-persuna f’diversi ogsma tal-hajja. Kull mossa biex
tirrendi 1-persuna “oggett” hija zbaljata ghax tnezza’ lill-bniedem mid-dinjita. Il-genju tal-
mara huwa imprezzabli, ghax dak li tista’ toffri I-mara bil-prezenza taghha fil-familja, fis-
socjeta u fil-Knisja huwa insostitwibbli. Is-socjeta gatt ma tista’ tikkwantifika jew thallas
lura ghad-differenza li I-mara taghmel bil-prezenza taghha.



